
శ్రీసమంచితనేత్ర, శృంగారగాత్ర,

కోసలావనినాథ, గుణశోభి, రామ,

ఘనసార కస్తూరికా గంధసార

ఘనసారవక్ష, రాఘవ, చిత్తగింపు.

అవిరళయశుఁడైన యక్కథకుండు

శౌనకాదులకును సన్మునీంద్రులకు

మానితంబైనట్టి మహనీయచరిత

మానందమునఁజెప్పె; నటధర్మసుతుని

కడ శౌరిసహితుఁడై కడఁకతోనున్న

జడధిగాంభీర్యుండు శక్రసూనునకు

మయుఁడు వేడుకమ్రొక్కి మఱి భక్తిఁబలికె :

"నియమింప నభయంబు నిన్ను వేఁడినను

గాచితి నన్ను బ్రఖ్యాతంబుగాను;

వైచిత్రిఁ బ్రాణంబు వడి నెత్తినట్టి

యుపకారపరుఁడవై యుండిననీకు

నుపకార మొనరింప నోపనేరుతునె!

యైనను నానేర్చినట్ల నీకిపుడు

కానుపింపఁగ నుపకార మొనర్తు.

ధర్మాత్మ, వినుము నే దానవవిశ్వ

కర్మను; శిల్పమార్గమున నేర్పరిని;

నీవుగోరినయవి నిర్మింపనేర్తు;

భావించి పనిగొను భక్తితో." ననిన

నరుఁ డచ్యుతునివదనంబు వీక్షించి

పరమానురాగుఁడై పలికె నేర్పునను :

		 ఈ పేజీలో చివరి మార్పు 17 ఏప్రిల్ 2022న 11:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

